
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 

Өргөдлийн байнгын хорооны 2016 оны 7 дугаар 

сарын 22-ны өдөр /Баасан гараг/-ийн  
хуралдааны гар тэмдэглэл

Улсын Их Хурлын гишүүн М.Билэгт ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 14 гишүүн ирж, 73.7 хувийн ирцтэйгээр хуралдаан  20 цаг 15 минутад Төрийн ордны “В” танхимд эхлэв. 

Эмнэлгийн чөлөөтэй: Д.Мурат;


Чөлөөтэй: Б.Пүрэвдорж, Г.Солтан;


Тасалсан: Д.Дамба-Очир, А.Сүхбат;

Нэг. Байнгын хорооны даргыг томилох тухай асуудал

Хуралдаанд Өргөдлийн байнгын хорооны ажлын албаны зөвлөх Э.Баярмаа, референт Х.Энэбиш нар байлцав. 

Байнгын хорооны даргыг томилуулах тухай Улсын Их Хурал дахь Монгол ардын намын бүлгийн саналыг Улсын Их Хурлын гишүүн, Улсын Их Хурал дахь Монгол ардын намын бүлгийн дарга Д.Хаянхярваа танилцуулав. 

Танилцуулгатай холбогдуулан Улсын Их Хурлын гишүүдээс асуулт гараагүй болно. 


Улсын Их Хурлын гишүүн Д.Тогтохсүрэн, М.Оюунчимэг, Н.Амарзаяа нар үг хэлэв.


М.Билэгт: - Өргөдлийн байнгын хорооны даргад Улсын Их Хурлын гишүүн Даваажанцангийн Сарангэрэлийн нэрийг дэвшүүлэх саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

 2


Бүгд:


14


85.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн С.Билэгт Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 15 минут үргэлжилж, 20 цаг 30 минутад өндөрлөв.

Тэмдэглэлтэй танилцсан: 

ӨРГӨДЛИЙН БАЙНГЫН ХОРООНЫ 


ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН



М.БИЛЭГТ

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 
Өргөдлийн байнгын хорооны 2016 оны 7 дугаар 

сарын 22-ний өдөр /Баасан гараг/-ийн  
хуралдааны дэлгэрэнгүй тэмдэглэл


М.Билэгт: -Эрхэм гишүүдийн энэ өдрийн амар амгаланг айлтгая. Өргөдлийн байнгын хорооны гишүүдийн ирц 73 хувьтай бүрдсэн байгаа тул өнөөдрийн хуралдаан нээснийг мэдэгдье. Байнгын хорооны өнөөдрийн хуралдаанаар хэлэлцэх асуудлыг танилцуулъя. Байнгын хорооны даргыг сонгох тухай нэг асуудал байна. Тэгээд хэлэлцэх асуудлын талаар өөр саналтай гишүүд байна уу, асуудалдаа оръё. Өөр гишүүн алга байна. Хэлэлцэх асуудалдаа орлоо. 

Улсын Их Хурал дахь Монгол ардын намын бүлгээс Байнгын хорооны даргад Улсын Их Хурлын гишүүн Д.Сарангэрэлийг нэр дэвшүүлэх тухай саналыг Улсын Их Хурлын гишүүн бүлгийн дарга Хаянхярваа гишүүн танилцуулна.

Д.Хаянхярваа: -Гишүүдийнхээ энэ оройн амгаланг айлтгая. Өргөдлийн байнгын хороонд Даваажанцангийн Сарангэрэл гишүүний нэрийг дэвшүүлж байгаа. Даваажанцангийн Сарангэрэл гишүүн бол бас манай туршлагатай ийм парламентч хоёр дахь удаагаа парламентад сонгогдон ажиллаж байгаа. Омск хотын технологийн техникумыг фото зургийн мэргэжлээр төгссөн. Ростов хотын Их сургуулийг сэтгүүлч мэргэжлээр тус тус төгссөн. Ажилласан талаар нь бол та бүхэн ер нь энд хэлүүлэлтгүй бараг мэдэж байгаа. Монголын хэвлэлийн салбарт бол манай нэлээд нэртэй ийм ажилтан хүн байгаа. Сүүлийн 4, 5 жилд бол улс төрийн парламентын сонгуульд орж ажиллаж манай парламентад манай бүлэгт бол нэлээд идэвхтэй үйл ажиллагаа явуулдаг. Ер нь бол улс төрийн талаар улс төрийн эдийн засаг бусад холбогдох Монгол Улсын өнөөгийн тулгамдсан олон асуудлуудаар өөрийнхөө байр суурийг маш тодорхой илэрхийлж чаддаг. Олон түмний дунд нэр хүндтэй ийм парламентын гишүүнээр бид нар энэ удаа Өргөдлийн байнгын хороог толгойлуулахаар нэрийг нь дэвшүүлж байгаа. Та бүхнийг дэмжиж өгөхийг хүсэж байна. Баярлалаа. 

М.Билэгт: -Улсын Их Хурал дахь Монгол ардын намын бүлгийн санал болон нэр дэвшигчээс асуулт асуух гишүүд нэрээ өгнө үү. Алга байна. Улсын Их Хурал дахь Монгол ардын намын санал болон нэр дэвшигчтэй холбогдуулан үг хэлэх гишүүд байвал саналаа өгнө үү. Амарзаяагаар нэрийг тасаллаа. Тогтохсүрэн гишүүн. 

Д.Тогтохсүрэн: -Баярлалаа. Тэгээд Сараа гишүүн ээ дэмжиж байна. Баяр хүргэе. Тэгээд нэг л санал байна. Энэ Байнгын хороо хийвэл ажил ихтэй юм шиг байгаа юм. Хийхгүй бол ажилгүй байж бас болох юм шиг байгаа юм. Тийм учраас бол өмнөх парламентын үед зүгээр гаднаас нь хараад байхад бол Өргөдлийн байнгын хорооны ач холбогдол их өндөр байсан. Иргэд ч гэсэн Өргөдлийн байнгын хороо гээд Батзандан, Баасанхүү 2-ыг гишүүн болоход нь голлох үүрэг гүйцэтгэсэн байх энэ Өргөдлийн байнгын хорооны дарга. 

Тийм учраас бол би Сараа гишүүнийг санаачилгатай иргэдийн өмнө тулгамдаж байгаа асуудлуудыг олж Засгийн газрыг шахаж ажиллах юм бол чухал ач холбогдолтой Байнгын хороо байгаа юм. Тэгээд манай Байнгын хорооны гишүүд бид ч гэсэн их идэвхтэй ажиллахыг хичээе. Та ч гэсэн сайн зохион байгуулаад ажиллах юм бол бид нар бас энэ Өргөдлийн байнгын хорооны ач холбогдлыг гаргаж ажиллах ёстой гэж бодож байгаа. Тэгээд танд амжилт хүсье. Баярлалаа. 

ДУУНЫ БИЧЛЭГЭЭС 

БУУЛГАСАН                                               П.МЯДАГМАА

